
I. ATALA
BIZKAIKO LURRALDE HISTORIKOKO FORU ADMINISTRAZIOA
Bizkaiko Foru Aldundia

Azpiegituretarako eta Lurralde Garapenerako Saila

Foru Erabakia, «BI-630 errepidearen trazadura egokitzeko, zabaltzeko eta
zuzentzeko proiektua. Tartea: La Escrita-El Callejo» eraikuntza proiektua
behin-behinean onesten duena eta jendaurreko informazioaren eta entzunal-
diaren izapidea egitea, errepideen arloko arautegiaren ondorioetarako, baita
ere dagokion ingurumen inpaktuaren azterketaren informazio publikoko eta
kontsultetako izapidetzean jartzen duena.

Bizkaiko Foru Aldundiaren 2021eko maiatzaren 11ko foru erabaki baten bidez (egu-
neko 23. gaia) hau erabaki zen:

Lehenengoa: Behin-behinean onestea «BI-630 errepidearen trazadura egokitzeko,
zabaltzeko eta zuzentzeko proiektua. Tartea: La Escrita-El Callejo». horren lizitazioaren
oinarrizko aurrekontua, BEZ gabe, hamabost milioi bostehun eta berrogeita hiru mila
berrehun eta berrogeita hamabost euro eta berrogeita bi zentimo (15.543.255,42 euro)
da eta, %21eko BEZarekin, hamazortzi milioi zortziehun eta zazpi mila hruehun eta ho-
geita hamahiru euro eta sei zentimo (18.807.339,06 euro) obrak egikaritzeko zenbatetsi
den epea hogeita hamasei (36) hilabetekoa da. Honen oinarria da bidalitako onespen
txostena, eta hori guztia Administrazio Publikoen Administrazio Prozedura Erkidearen
urriaren 1eko 39/2015 Legearen 35.1.b) eta 88.6. artikuluetan xedatutakoa betez (honi
atxiki zaio eranskin bezala).

Bigarrena: Informazio publikoko eta tokiko erakundeei eta ukitua izan den erakunde
publikoari zuzenduko zaien entzunaldirako izapidetzea hastea agintzea, Bizkaiko Errepi-
deen martxoaren 24ko 2/2011 Foru Arauari jarraiki.

Hirugarrena: Proiektu hori jendaurrean erakustea hogeita hamar (30) egun baliodu-
neko epean, Bizkaiko Aldizkari Ofizialean argitaratzen den egunaren ondoko lehenengo
egun baliodunetik zenbatuta, errepidea interes orokorrekotzat jotzea justifikatzen duten
inguruabarrei dagokienez eta bere diseinuaren planteamendu orokorrari dagokionez
egokitzat jotako alegazioak eta oharrak aurkeztu ahal izateko.

Laugarrena: Aurreko erabakietan jasotako informazio publikoaren izapidetze hori epe
eta prozedura berdinetan Ingurumenaren gaineko Eraginaren Azterketari buruzkoa ere
izan dadila ezartzea Ingurumen Ebaluazioari buruzko abenduaren 9ko 21/2013 Legean
ezarritakoaren arabera, martxoaren 24ko Bizkaiko Errepideen 2/2011 Foru Arauko 15.2.
artikuluko aurreikuspenak beteaz. Beraz, proiektatutako jarduerak kaltetu egiten dituela
uste dutenek aipaturiko 30 laneguneko epean eta erabaki honetan aipaturiko lekuetan
aurkeztutako alegazioek Bizkaiko Foru Aldundiko Iraunkortasuna eta Ingurune Naturala
Zaintzeko Sailean aurkeztu izan balira bezalako balioa izango lukete.

Bosgarrena: Aurretik adierazitako ondorioetarako, Bilboko Ibafiez de Bilbao kaleko
20. zenbakian dauden Azpiegituretarako eta Lurralde Garapenerako Foru Sailaren bule-
goetan espedientea erakusgai jartzea, erregistro horretan aurkeztu ahal izango direlarik
dagozkion alegazioak eta oharrak. Hala ere, Herri Administrazioetako Administrazio Pro-
zedurari buruzko urriaren 1eko 39/2005 Legeko 16.4. artikuluan ezarritako lekuetan ere
aurkeztu ahal izango dira.

Halaber, 39/2015 Legearen 83.2 artikuluan ezarritakoaren arabera, Bizkaiko Foru Al-
dundiaren webeko «jendaurreko informazioaren fasean dauden planak eta proiektuak»
atalean kontsulta ahal izango da eta, aldi berean, alegazioak aurkeztu ahal izango dira
web horretan agertzen den bulego birtualaren bidez.

Seigarrena: Dagokion iragarkia Bizkaiko Aldizkari Ofizialean jartzea.

Zazpigarrena: Ingurumenaren arloko edukia daukaten alegazioak eta oharrak Biz-
kaiko Foru Aldundiko Ingurumena eta Ingurune Naturala Zaintzeko Sailera bidaliko dira,

gainerako dokumentazioarekin eta ingurumenaren arloko araudiak ezarri duenarekin
bat, manuzkoa den ingurumeneko eraginaren adierazpena egiteko.

Zortzigarrena: Jorratzen ari garen proiektuaren kopia bat bidaltzea Karrantza Ara-
na Udalari, entzunaldi izapidetzean jartzeko, udal hori bi hilabeteko epean aztertzeko,
proiektuarekin ados dagoen edo ez dagoen adierazteko, eta egokitzat jotzen dituen
alegazioak edo iradokizunak egiteko. Epe hori igaro ondoren horri buruzko oharrik ez
badago, proposatutakoarekin ados dagoela ulertuko da. Hori guztia, erabaki honen oina-
rrietan adierazitako arautegian ezarritakoarekin bat etorriz.

Bederatzigarrena: Ingurumeneko kontsulten izapidetzean identifikatu diren organis-
mo eta erakunde guztiei proiektua eta bere ingurumen inpaktuari buruzko azterketa bi-
daltzea, horiek jaso eta 30 egun balioduneko epean egokitzat jotzen dituzten alegazioak
eta oharrak aurkeztu ditzaten.

Hamargarrena: Aurreko akordioen berri eman Lurralde Garapenerako Zuzendaritza
Nagusiari (Azpiegiturak Garatzeko Zuzendariordetza Nagusia), Iraunkortasuna eta Ingu-
rune Naturala Zaintzeko Sailari eta foru erabaki honen berri Karrantza Araneko Udalari
eta bigarren aurrekarian adierazitako organismo eta erakundeei.

Bilbon, 2021eko maiatzaren 12an.—Azpiegituretarako eta Lurralde Garapenerako
Sailaren foru diputatua, Imanol Pradales Gil

